
Mbledhjen e kryesoi, Sala Berisha Shala, kryetare e komisionit.
Rendi i dités:

Miratimi i rendit té dités;

Miratimi i procesverbalit nga mbledhja e datés 25.6.2019;

Votimi i raportit vjetor té Zyrés sé Rregullatorit t&€ Energjisé (ZRRE), pér vitin 2018;
Shqyrtimi i raportit vjetor té Autoritetit Rregullator t¢ Komunikimeve Elektronike dhe
Postare pér vitin 2018;

5. Té ndryshme.

el A

Kryetarja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités

Rendi i dités u miratua pa ndryshime.

2. Miratimi i procesverbalit t¢ mbledhjes sé datés 25.6.2019

Procesverbali i mbledhjes sé datés 25.6.2019, u miratua pa vérejte.

3. Votimi i raportit vjetor té Zyrés sé Rregullatorit té Energjisé (ZRRE), pér vitin 2018

Kryetarja theksoi se komisioni e ka shqyrtuar raportin e ZRRE-sé, né njé nga mbledhjet e
kaluara dhe kemi kérkuar raportet e monitorimit shtesé nga ZRRE-ja. Raportet jané dérguar nga
ZRRE-ja, si¢ edhe e keni paré, prandaj sot do ta votojmé raportin vjetor t¢ ZRRE-s&, pér vitin
2018, nése dikush nuk do té shtojé dicka pér kéto raporte.

Komisioni, me 4 (katér) vota pér, 1 (njé) kundér dhe 1 (njé) abstenim, nxori kété:

Pérfundim
Miratohet raporti vjetor i Zyrés sé Rregullatorit té Energjisé pér vitin 2018.

4. Shgyrtimi i raportit vjetor té Autoritetit Rregullator t& Komunikimeve Elektronike dhe
Postare pér vitin 2018

Kryetarja theksoi se sot e kemi né shqyrtim raportin vjetor té Autoritetit Rregullator té
Komunikimeve Elektronike dhe Postare pér vitin 2018. Kryetarja sqaroi bazén ligjore té
raportimit té autoritetit. Ajo potencoi se komisioni, né kuadér té pérgjegjésive té tij, ka realizuar
vizité né ARKEP, lidhur me zbatimin e kodit telefonik shtetéror 383, por sot informatat lidhur
me kodin mund t’i dégjojné deputetét, gé nuk kané mundur té marrin pjesé né vizité né ARKEP,
si dhe pjesémarrésit tjeré né kété mbledhje. Pér té prezantuar raportin, kryetarja ia dha fjalén
kryetarit té Bordit t¢é ARKEP-it, z. Kreshnik Gashi.

Kreshnik Gashi, kryetar i Bordit té Autoritetit Rregullator t&¢ Komunikimeve Elektronike
dhe Postare (ARKEP), duke prezantuar raportin, theksoi se viti 2018 ka shénuar trend pozitiv
té zhvillimit komunikimeve elektronike dhe postare né Republikén e Kosoveés, si pér nga rritja e
véllimit té trafikut, po ashtu edhe pér nga investimet né sektor. Té hyrat e pérgjithshme nga
shérbimet komunikimeve elektronike pér vitin 2018, kané shénuar ngritje prej 4%. Me gjithé
ofrimin e ¢gmimeve konkurrente pér ofrim té shérbimeve, né segmentin mé té réndésishém té
tregut té komunikimeve elektronike, né até té telefonisé mobile, viti 2018 ka shénuar vitin e
paré té trendit pozitiv té rritjes sé té hyrave nga ky sektor i tregut, gé nga viti 2012 dhe rritje
rekorde té shfrytézimit té teknologjive té reja pér pérdorim té dhénave 3G dhe 4G. Pér mé
tepér, gjaté kétij viti ka vazhduar té rritet numri i operatoréve gé ofrojné shérbime té
komunikimeve elektronike, me 13 operatoré shtesé, té regjistruar pér té ofruar 25 aktivitete té
komunikimeve elektronike. Rritja mé e madhe e shénuar kété vit &shté né segmentin e ofrimit té
shérbimeve té internetit, ku né fund té vitit 2018, numri i pérdoruesve gé shfrytézojné shérbimet
e internetit pérmes qasjes fikse ka arritur né 328,177, shifér kjo gé shénon rritje té
konsiderueshme té pérdoruesve prej 17.5%, né krahasim me vitin e kaluar. Konkurrenca e larté



né segmentin e ofrimit té shérbimeve té internetit fiks, ka béré gé niveli i penetrimit té kétij
shérbimi pér familje kosovare té arrijé njé rekord prej 110.5% né vitin 2018, gé pérbén edhe
shifrén mé té larté né Evropé pér shérbime té internetit fiks pér familje. Edhe sektori postar ka
shénuar rritje té véllimit té dérgesave, si dhe gjaté vitit raportues jané regjistruar dy operatoré té
rinj pér ofrim té kétyre shérbimeve. Vlen té pérmendet se miratimi i ligjit té ri pér shérbimet
postare, né fund té vitit 2018, do té keté efekt pozitiv né hegjen e barrierave burokratike pér
sektorin dhe do ta nxisé edhe mé tutje zhvillimin e kétij sektori. Sigurisht qé, aktivitetet e
ARKEP gjaté vitit 2018 u pérgendruan kryesisht né arritjen e géllimeve dhe objektivave
strategjike pér rregullimin e tregut té& komunikimeve elektronike dhe shérbimeve postare, bazuar
né strategjiné afatmesme 2018-2020, t€ miratuar nga ARKEP, e gé pér qgéllim kryesor ka
nxitjen e konkurrencés sé liré dhe efektive né nivel té ofrimit té€ shérbimeve, si njé nga
parakushtet thelbésore pér nxitjen e investimeve, sigurimin e cilésisé sé duhur té shérbimeve me
¢cmime sa mé té arsyeshme dhe oferta konkurruese pér pérdoruesit fundoré (konsumatorét),
duke siguruar njé nivel té larté t€ mbrojtjes sé té drejtave té tyre. Né kété kuadér, gjaté vitit
raportues jané hartuar dhe miratuar njé mori aktesh normative, me karakter rregullator dhe me
efekte strukturore né tregjet e rregulluara dhe té mbikéqyrura nga autoriteti, detajet pér té cilat
gjenden né raportin e méposhtém. Ky vit ka shénuar edhe fillimin e pérgatitjeve pér hapje dhe
rilicencim té shfrytézimit t€ brezeve frekuencore, me réndési té posagcme ekonomike, e qé
pérdoren nga operatorét e telefonisé mobile. Eshté filluar konsultimi publik pér hapje pér
pérdorim té brezeve frekuencore 800, 900, 1800, 2100, 2600, dhe 3400- 3800 MHz, qé pérfshin
edhe fillimin e punés pér rilicencim té& operatoréve aktualé té telefonisé mobile, né njérén ané,
proces i cili pritet té pérmbyllet gjaté vitit 2019, si edhe hapjen e brezeve té reja frekuencore, gé
do té mund té pérdoren pér shfrytézimin e teknologjisé 4g, por edhe 5g né telefoniné mobile, né
anén tjetér. Né kuadér té krijimit té lehtésirave pér operatorét e telefonisé mobile pér zhvillim té
investimeve dhe rritje té kualitetit té shérbimit, kété vit &shté béré rishikimi i rregullores pér
pagesat vjetore pér mbikéqgyrje dhe té drejtén e pérdorimit té radio frekuencave, me ¢’ rast jané
zvogéluar tarifat vjetore t€ mbikégyrjes né masén prej 30% deri né 40% né varési nga brezi
frekuencor. Né drejtim té internacionalizimit té punés sé ARKEP, fundi i vitit 2018 ka rezultuar
edhe me ndérrimin e rregullores sé Bashkimit Evropian pér entin e rregullatoréve té
komunikimeve elektronike (BEREC), me ¢’ rast Republikés sé Kosovés, pérkatésisht ARKEP-it
I mundésohet pér heré té paré té marré pjesé né té gjitha nivelet e punés sé kétij enti, gé éshté
organi mé i réndésishém evropian pér fushén e komunikimeve elektronike. Sa i pérket
zhvillimeve pér zbatimin e kodit telefonik shtetéror 383, me gjithé faktin se ARKEP ka kryer té
gjitha detyrimet shtetérore né raport me operatorét, procesi i implementimit té ploté té kodit 383
nuk éshté pérmbyllur ende né periudhén raportuese dhe ARKEP éshté detyruar té gjobisé
operatorét e telefonisé, me géllim té pérmbylljes sa mé té shpejt té kétij procesi. Né vijim, ky
raport ofron njé pasqyré té detajuar té ngjarjeve dhe zhvillimeve mé té réndésishme né tregun e
komunikimeve elektronike dhe shérbimeve postare, si dhe té dhénat thelbésore pér aktivitetet e
rregulluara né tregun e komunikimeve elektronike dhe shérbimeve postare né Republikén e
Kosovés. Me gjithé progresin e vazhdueshém, sfidé mbetet sigurimi i stafit t&é mjaftueshém pér
realizimin e objektivave, si dhe mungesa e pavarésisé financiare, sepse té hyrat nuk kthehen né
sektor, por shkojné né buxhet té e mandej i ndahen ARKEP-it, me ligjin pér buxhetin. Né fund,
njoftoi se raporti i auditimit pér vitin 2018 pér ARKEP-in ka dalé pozitiv d.m.th. pa asnjé té
gjetur apo rekomandim.

Glauk Konjufca, theksoi se kur e lexojmé raportin, fitohet pérshtypja se sektorin e
komunikimeve elektronike e kemi té zhvilluar si Zvicra, mirépo, nése shikohen faktet, na del



njé fotografi ndryshe. Asnjé operator serioz nuk ka shprehur interes té hyjé né tregun e
Kosovés. Ka disa operatoré gé duan té hyjné né treg, qé prapa tyre géndrojné kompani nga
Serbia dhe Rusia. Po ashtu, kemi edhe rastin e Telekomit, i cili éshté né bankrotim, si pasojé e
marréveshjes sé démshme me Z Mobile. Njé shkelje né procesin e Telekomit me Z Mobile
éshté béré nga ARKEP, duke e transferuar licencén nga Dardafone né Dardafone.net. Ju si
institucion, a merreni me vetveten, a i analizoni vendimet e juaja? A e keni né institucionin tuaj
kontratén mes Telekomit dhe Z Mobile? A éshté Z Mobile MVNO? MVNO-ja duhet té jeté
lehtésues e neve na ka dalé shkatérrues. Ju, si institucion, keni pérgjegjésiné kryesore, ju i keni
lejuar kéto hapésira ligjore me géllim. Cka mendoni ju pér kéto ¢éshtje? Ju nuk keni béré
ndérhyrje, edhe pse e keni paré gé tregu i komunikimeve elektronike nuk éshté duke u zhvilluar
mire.

Lutfi Zharku pyeti: Pse po marrim ende sms me 377? A ka kérkesa pér hyrje né treg té
operatoréve té telefonisé mobile? A mendohet té hapet né térési tregu i telefonisé mobile, gé
kushdo qgé i plotéson kushtet t& mund té hyjé né treg, ndérsa Telekomi, ndoshta, do té mbetet
vetém si infrastrukturé pér operatorét tjeré?

Muharrem Nitaj pyeti: Pse po vazhdojmé té marrim sms me 377, té na sqaroni té vértetén pér
zbatimin e kodit 383?

Hykmete Bajrami, tha se keni deklaruar se licenca e Z Mobile nuk do té térhiget. Cka do té
béjé Z Mobile pas shképutjes sé kontratés me Telekomin? Cka do té ndodhé me numrat e
telefonave mobilé gé jané me Z Mobile? Lidhur me arbitrazhin e Telekomit me Z Mobile, a ju
ka ftuar Telekomi té merrni pjesé né arbitrazh?

Memli Krasniqi, ju si rregullator, a mund té na shpjegoni se cilat jané kapacitetet pér mbrojtje
nga kércénimet kibernetike dhe cilat mund té jené pasojat nga sulmet kibernetike? Cka éshté
duke ndodhur me procesin e digjitalizimit té transmetimeve radiodifuzive, ku gjendet ky
proces? A ka koordinim me juve, si ARKEP dhe a keni analizuar se a éshté i nevojshém procesi
i digjitalizimit apo jo, pasi gé rrjeti kabllor tashmé pothuajse ka arritur gjithkund? A mund ta
shpjegoni mé konkretisht se pér ¢faré shérbimesh apo puné nevojitet rritja e numrit té stafit pasi
qé éshté kérkeseé e juaja pérvitshme?

Kryetarja pyeti: A mund té zbatohet plani i punés me stafin ekzistues? A mund ta sgaroni deri
né ¢’ masé éshté implementuar kodi shtetéror telefonik 383? A ka ende operatoré ilegalé?
Lidhur me ankesat e konsumatoréve, cila ka gené natyra e ankesave, ndaj ciléve operatoré kané
gené ankesat dhe né favor té cilés palé jané nxjerré udhézimet nga ARKEP? Ligjet né fuqi, a
paragesin ndonjé pengesé né zbatim té detyrimeve ligjore t¢ ARKEP-it dhe té rregullimit té
fushés sé shérbimeve t& komunikimeve elektronike dhe postare?

Kreshnik Gashi (ARKEP)- tha se pyetjeve do t’u pérgjigjem ashtu si¢ jané béré, né ményré
kronologjike. Po filloj me pérgjigjet né pyetjet e deputetit z. Konjufca. Mé duhet té them qé
raporti i punés sé ARKEP-it i pérmban té gjitha karakteristikat qé i kérkon ligji pér
komunikimet elektronike dhe jo vetém kag, éshté njé raport i punés, i cili éshté i ngjashém mé
karakteristika identike té gjithé rregullatoréve t& komunikimeve elektronike né Evropé. Pra,
mund ta merrni secilin rregullator té€ Evropés dhe t’i shikoni karakteristikat dhe té shihni si jané



pasqyruar ato né€ kété raport, beso qé duhet t’i gézohemi fakteve, nése ka lévizje pozitive né
tregje té ndryshme, qofté né tregun e internetit, qofté né tregun e komunikimeve elektronike dhe
besoj qé té gjithé jemi té kénaqur kur ka lévizje pozitive né até drejtim, si¢ na shgetésojné
problemet, por duhet té identifikohen edhe problemet se ku e kané adresén e tyre dhe cila éshté
zgjidhja pér to. Pra, duhet ta b&jmé njé dallim té garté ndérmjet rregullatorit dhe menaxherit té
kompanive publike. Né shumé raste, kérkohet nga ne, si rregullator i komunikimeve
elektronike, vetém pse e kemi té shkruar komunikime elektronike ose Telekomin, té
mbikéqyrim cdo operim edhe té ndérmarrjeve, qofté publike, qofté private apo lévizjet dhe e
raportet komerciale mes tyre. Po, e kam théné, sepse ju referuat komisionit hetimor pér
Telekomin dhe Valén. E kam théné edhe até dité, po e them edhe tash, nuk éshté céshtje e
menaxhimit t¢ ARKEP-it. Ndérmarrjet publike nuk bien né menaxhim té rregullatoréve,
asnjéheré. Rregullatori duhet t’i trajtojé ndérmarrjet, si publike, ashtu edhe private, né ményré té
barabarté, pér até arsye se né bazé té ligjit éshté krijuar rregullatori. Problemet kryesore jané
bartur te gytetari i Kosové. Ne, gjaté mandatit tim, asnjé kérkesé té Telekomit té Kosovés nuk e
kemi refuzuar, pérveg njérés dhe ajo ka gené pér té ndalur VIBER-in. Kjo ka gené kérkesé
fatkeqésisht edhe e IPKO-s, por duke u thirrur né até se duhet té€ mbrojmé té drejtén e qytetarit,
nuk i kemi lejuar, sepse komunikimi elektronik ekziston g€ t’iu mundésojé qytetaréve
komunikim mé té lehté dhe mé té liré. Brenga joné nuk éshté kur ka telefoni té liré, brenga
ekziston pér njé ndérmarrje publike, pér té cilén kemi ndjesi té gjithé, por kemi edhe pérgjegjési
té ndryshme, né raport me até dhe né raport me pérgjegjésité tona, mund té béhen edhe pyetjet
dhe jo vetém se ekziston njé problem mes Telekomit dhe Z Mobile. -A ka ekzistuar ky problem
edhe mé herét, a ekziston tash apo a do té ekzistoj edhe né té ardhmen? Eshté céshtje e tyre sesi
do ta zgjidhin. Nése ata vijné te ne me njé kérkesé té ligjshme, ne do ta trajtojmeé apo nése ata
do té vijné te ju me njé kérkesé, atéheré edhe ju sigurisht qé do t’i mbéshtesni, por ne nuk mund
té ndérhyjmé né punét e tyre, vetém duke dégjuar né media se ka probleme. Realisht pér
gjendjen né Telekomin e Kosovés jemi té gjithé té brengosur, mirépo kjo nuk e reflekton
pasqyrén e tregut té komunikimeve elektronike, né pérgjithési, sepse Telekomi i Kosovés ka njé
numér té madh té konsumatoréve. Ata kané vazhduar té operojné né tregun e komunikimeve
elektronike né vitin 2018 me 50% té tregut, kané vazhduar té kené té hyra té konsiderueshme,
por né até treg ka edhe probleme qgé jané evidente dhe duhet té gjithé té japim kontributin qé t’i
zgjidhim, mirépo nuk mund té pérzihet roli rregullatorit né rolin e operatorit. Ju kérkoni nga ne
té béjmé shkelje ligjore, nése kérkoni té pérzihemi né céshtjet e operimeve té operatoréve.
Ndérsa, né pyetjen e znj. Bajrami, e kam théné né komision hetimor, po e them prapé, nuk
ekziston mé regjimi i licencave né Republikén e Kosovés, gé nga viti 2012, me miratimin e
Ligjit pér komunikime elektronike, gé nga hyrja né fuqi e kétij ligji, ekziston regjimi i
autorizimit té pérgjithshém. Ky regjim u jepet secilit gé e kérkon, mjafton té regjistrohen né
zyrén e ARBK né MTI dhe me aktivitetin e biznesit, Telekomi ka té drejté té& hyjé né regjistér,
sepse késhtu e thoté ligji. Nuk do té thoté gé né ményré obliguese ai do té keté té drejté té
operojé. Jané rreth 130 ose 140 operatoré aktivé né regjistrat e ARKEP-it, té cilét kané
karakteristika té ngjashme me DARDAFON dhe me disa té tjeré, por jo té gjithé jané MVNO,
shumé nga ta nuk operojné hi¢ e shumé tjeré operojné vetém né até gé quhet VAS, ku dérgojné
SMS té caktuar, né bashképunim me operatoré. Prandaj, ¢éshtja nuk éshté aq e thjeshté, mbaroi
licenca dhe hige nga ARKEP-i, pér shkak se ne nuk mund té béjmé shkelje ligjore, né raport me
operatorét. Edhe ne shpesh sfidohemi nga operatorét, mirépo deri mé tani i kemi fituar té gjitha
rastet, gé i kemi pasur me operatorét, por e dhe rastet né raport me rregullatorin jané té shumta.
Ndérsa pér pyetjen né lidhje me arbitrazhin, ne nuk jemi ftuar nga Telekomi, gé té jemi pjesé e



arbitrazhit dhe nuk jemi ftuar me té drejté, sepse né bazé té ligjit pér komunikime elektronike,
nése dy operatoré ngritin njé céshtje né gjykaté, nuk ka té drejté rregullatori, pérkatésisht
ARKEPI té ndérhyjé. Né pyetjen se a éshté Z Mobile MVNO, po éshté MVNO Z Mobile, mund
té pyesni se ¢faré MVVNO-je éshté.

Glauk Konjufca, pyeti: Z Mobile éshté MVNO, qé ta shkatérrojé até kompani gé e ndihmon, a
po?

Kreshnik Gashi (ARKEP)- Nése éshté duke ndodhur késhtu, atéheré éshté fatkeqésia mé e
madhe pér Telekomin e Kosovés. Ne e dimé gé ka probleme té médha mes Z Mobile dhe
Telekomit té Kosovés, por MVNO-té, parimisht nuk jané pér té shkatérruar operatorét, sepse ata
me vullnet, pra Telekomi i Kosovés ka hyré né njé marréveshje té tillé dhe nuk mund té
mbyllim ne njé operator, nése ka probleme me njé operator tjetér, né parim éshté késhtu.

Glauk Konjufca- Por ju i béni rregullat pér té operuar?

Kreshnik Gashi (ARKEP)- Rregullat i ka pérgatitur ligji dhe ka lejuar liberalizimin e tregut
dhe e ka lejuar secilin gé té hyjé né operime virtuale, mjafton ta kené njé kontraté.

Glauk Konjufca- Nuk ka askund né boté njé MVNO té till&, gé e shkatérron kompaniné me té
cilén lidh marréveshje. Ato duhet ta ndihmojné njéra-tjetrén, ndérsa kétu ia merr klientét dhe né
raportin tuaj nuk e keni théné asnjé fjalé pér Z Mobile. Pse nuk e keni potencuar gé e ka
shkatérruar tregun?

Kreshnik Gashi (ARKEP)- Tregu né Republikén e Kosovés nuk éshté shkatérruar. Realisht,
ka oferta dhe ¢cmime té ndryshme pér qytetarét e Kosovés dhe Telekomin duhet ta gjejé njé
zgjidhje dhe nuk éshté problematika aq e madhe sa mundohet. Shpesh té polemizojné, pér ta
béré céshtje politike, por megjithaté éshté céshtje e tyre. Ne nuk mund té ndérhyjmé né
operimet e Telekomit té Kosovés.

Rrezarta Ajeti (ARKEP)- Dua té pérgjigiem né pyetjen e deputetit Konjufca, a éshté e
kundérligjshme apo jo? Uné konsideroj se kur nuk ka bazé ligjore apo kur nuk pérfillen kriteret
né bazé té ligjit pér transferim té licencés, ligji i cili ka gené ne fuqgi né até kohé, ligji pér
telekomunikacion, neni 26 e ka paraparé mundésiné e transferimit té licencés, né ményrén
identike éshté transferuar, para késaj, licenca e kujtesés, d.m.th. nuk ka pasur asnjé problem.
Objekt i trajtimit né gjykata jané vendimet e ARKEP-it. Ne asnjéheré nuk e kemi pranuar asnjé
padi lidhur me vendimin, té cilin e kemi marré, pér té théné gé vendimi éshté i kundérligjshém,
atéheré duhet té jeté njé vendim i plotfugishém i gjykatés pér ¢éshtjet administrative. Sa i pérket
shkatérrimit gé ju po e pérmendeni, sé pari duhet té konstatohet g¢ MVNO-ja e ka shkatérruar
Telekomin, qysh kemi ardhur deri te MVNO-ja? ARKEP-i nuk i ka marré vendimet veté, i
zbaton c¢do vit politikat e sektorit pér telekomunikacion, atéheré, ndérsa tash politikat pér
komunikime elektronike, si kérkesé e politikave té sektorit né até kohé, éshté hapja e tregut e
cila pér sé paku edhe pér njé MVNO, e cila éshté edhe kérkesé e BE-sé, krejt veprimet gé jané
ndérmarré nga ARKEP-i, jané ndérmarré né pérputhje me rregullatorin ligjor. Ju thaté gé, a bén
rregullatori vetém analiza? Ne normalisht e kemi kapitullin pér analiza té tregut, por ¢ka del nga
ato analiza, dalin si obligime pér rregullatorin, sikur na vetém té kishim béré analiza dhe mos té



kishim rregulluar tregun, sot do ta kishim vetém njé ndérmarrje e cila kishte pasur monopolin.
Sot, nése ne flasim pér kualitet t&€ miré ose té keq, ose pér cmime mé té mira, krejt éshté falé
rregullatorit, i cili e ka hapur tregun. Sa i pérket a kemi kérkesa pér hyrésit e rinj né treg, kéta
hyrésit e rinj né treg, me ndryshimin e Ligjit pér komunikime elektronike, éshté liberalizuar
pérfundimisht tregu dhe jané hequr barrierat, té cilat kané gené me licenca. Tani éshté
autorizimi i pérgjithshém, me kété autorizim, gjithkush mundet vec ta béjé njé tik dhe té ofrojé
shérbime. Céshtja tjetér, vjen kur ka té béjé me pérdorimin e resurseve té kufizuara d.m.th. me
numra dhe me frekuenca, krejt operatorét, pra a ésht¢ MVNO apo jo. MVNO-ja nuk i ka
frekuencat e veta. Ajo i pérdor frekuencat e tjeréve, por kemi edhe shumé kontrata tjera, pér
shembull jané kodet e shkurtra me 5 (pesé). Asnjéri nga ta nuk e kané infrastrukturén e tyre,
krejt e pérdorin té operatoréve té rrjetit, ku jané me qgindra kontrata gé lidhen. Ne, asnjéherg,
nuk ndérhyjmé né raportet komerciale mes operatoreve, sepse nuk éshté céshtje e ARKEP-it. Sa
I pérket hapjes sé tregut, faza e paré, té cilén jemi duke e béré kété vit, éshté riautorizimi i
frekuencave pér operatorét ekzistues, Telekomi i Kosovés dhe IPKO. Telekomi té Kosoveés i
skadojné frekuencat mé 30 korrik, kurse IPKO-s rreth dy muaj mé voné e disa né vitin 2020.
Aktualisht, ARKEP-i ka gené i zéné me kété proces. Faza e dyté éshté hapja e tregut, kur ne e
béjmé njé thirrje gé jemi duke hapur breze tjera, té cilat nuk i kemi ndaré deri tash. Atéherg, ne
presim interesim nga operatorét se a ka dikush interesim qé té marré frekuenca, ndérsa sa i
pérket brezit aktual, jané duke i riautorizuar té njéjtat. Me ligj, parashihen se cilat breze jané me
réndési té posacme ekonomike, d.m.th. brezi 800, 900, 1800 dhe 2100, jané breze me fuqi té
posacme ekonomike. D.m.th. ne e béjmé vlerésimin, kur nuk ka té zéna. Pra, ato qé jané té lira,
hapen dhe atéheré ata gé jané té interesuar, ajo shkon né bazé té ligjit dhe procedurave té tjera,
népérmjet tenderit apo népérmjet ankandit, varésisht sesi vendos rregullatori. Nése béhet
pérmes tenderit, atéheré rregullat i cakton ministria pérkatése, ndérsa nése béhet pérmes
ankandit, rregullat i cakton ARKEP-i.

Lutfi Zharku pyeti: Nése né ményré hipotetike themi, a ka mundési g€ t’i kemi 10 operatoré?

Rrezarta Ajeti (ARKEP), nuk ka brez té mjaftueshme pér 10 operatoré, sepse edhe né vendet
tjera, brezi éshté i kufizuar d.m.th. brezi gé éshté me fuqi té posagme ekonomike.

Kreshnik Gashi (ARKEP)- Ne kemi pasur njé vizité nga kryetarja e komisionit dhe z. Nitaj né
ARKEP dhe kemi béré njé raport né lidhje me zbatimin e kodit 383, ndérkohé kemi béré raporte
té rregullta edhe pér nevojat e Qeverisé, lidhur me zbatimin e kodit dhe fatkegésisht situata nuk
géndron miré, kryesisht me Telekomin e Kosovés, pér shkak se ajo gé tha z. Nitaj, Telekomi i
Kosovés e ka béré ndérrimin e kodit vetém né ményré virtuale dhe né esencé nuk i ka béré
ndryshimet e nevojshme né centralet e tyre, pér té pérfituar nga zbatimi i kodit 383 dhe rezultat
kryesisht gjaté pérdorimit té romingut, ose dérgimit té sms-ve, mund té pranojmé sms me 377
ose mund té dérgohen thirrje me kodin 377.

Muharrem Nitaj pyeti: Derisa Telekomi i Kosovés nuk i ka kryer operacionet e nevojshme pér
funksionalizimin e kodit té ri, a vazhdon Telekomi i Kosovés té paguajé para té majme né emér
té shfrytézimit t€ njé kodi tjetér dhe a mund té keté ndonjé dallavere, gé géllimisht mos té
funskionalizohet kodi shtetéror i Kosovés, né ményré gé dikush té pérfitojé nga paraté gé jepen
né emér té shfrytézimit té kodeve tjera dhe a mund té konstatohet gé ky éshté njé mashtrim
ordiner?



Kreshnik Gashi (ARKEP) - tha se me moszbatimin e kodit, humb Telekomi i Kosovés, sepse
ata shfrytézojné njé kod té huaj, né kété rast kodin e Monakos. Ne nuk e dimé shumén se sa
jané humbjet, sepse éshté kontraté komerciale dhe ne nuk e dimé, sepse jemi palé dhe ata kané
pasur raporte té ndryshme me Monakon dhe ky mund té jeté njé problem. Duhet té pyetet
menaxhmenti i Telekomit, por edhe né gofté se njé cent mé shumé harxhohet né thirrje, pér
shkak té mospérdorimit té kodit telefonik 383, atéheré éshté dém qé i shkaktohet Republikés sé
Kosovés, pérkatésisht Telekomit, népérmjet saj edhe qytetaréve té Kosovés. Ata kané zbatuar
vetém njé fazé té paré té implementimit té kodit 383. kjo nuk d.m.th. gé i ka mashtruar
qytetarét. Por faza e paré e zbatimit té& kodit ka gené largimi i kodeve, si fillim i testimit té
pérdorimit té kodit, pérdorimi vetém i kodit 383 né thirrje ndérkombétare, por gé ju ka dhéné
mundési operatoréve, gé t’i bé&jné ndryshimet né centralet e tyre dhe operatori Telekomi i
Kosovés, éshté i njohur me té gjitha afatet kohore. ARKEP nuk ka mundési té marré veprime
tjera, i ka gjobitur operatorét edhe Telekomin, edhe IPKON dhe té tjerét, gé nuk e kané zbatuar
kodin e ri. Sa i pérket pyetjes sé z. Krasniqi, kjo temé éshté shumé mé rendési, siguria
kibernetike dhe mungesa e resurseve té nevojshme adekuate, e cila lidhet edhe me pyetjen e
kryetares né lidhje me stafin. Uné mund t’iu them qé jané rreth 4-5 projekte t&¢ ARKEPIT, por
jané edhe disa procese, né té cilat éshté duke kaluar ARKEPI, pér té cilén aktualisht nuk kemi
staf té mjaftueshém dhe né raste té caktuara duhet té bazohemi né ekspertizé nga jashté.

Glauk Konjufca pyeti: A keni béré ndonjéheré 3 thirrje rresht né Vala, pa té déshtuar
ndonjéra?

Rrezarta Ajeti (ARKEP)- Po, i kam béré dhe ndoshta ka ndodhur gé ndonjé té déshtojé dhe
kjo éshté ¢éshtje e kualitetit té shérbimeve. Ne i paraqgitém sfidat tona. Pra, ne merremi edhe me
ankesat e konsumatoréve dhe me kété staf qé e kemi éshté problem, sepse krejt rregullatorét
kané departamente té vecanta pér mbrojtjen e konsumatoréve dhe ne japim maksimumin gé t’iu
pérgjigjemi konsumatoréve, sepse na vjen keq, por stafi éshté shumé i vogél.

Hykmete Bajrami pyeti: Cka ndodh me bazén konsumatoré, ¢cka ndodh me numrat té cilat i ka
Z Mobile dhe né pronési té kujt jané numrat? Sepse, né gofté se i mbesin numrat gé jané me
gindra mijéra Z Mobile dhe né qofté se ju i keni dhéné autorizimin, ata nuk kané nevojé fare gé
té kryejné shérbime mé pér Telekomin, sepse e kané bazén e konsumatoréve dhe vazhdojné té
operojné.

Kreshnik Gashi (ARKEP)- Operimi i telefonisé mobile funksionon né até formé, gé shteti i
jep frekuencat me vleré té posagcme ekonomike. Né Kosové jané dy operatoré, Telekomi i
Kosovés dhe IPKO. Vetém kéta dy operatoré kané frekuenca ne dispozicion, pér té ofruar
rrjetin e komunikimeve elektronike népérmjet antenave, gé zhvillohet dhe nuk i nevojitet asnjé
operatori nése nuk ka kontraté valide me njé operator té rrjetit.

Pas diskutimeve, komisioni, me 4 (katér) vota pér dhe 3 (tri) kundér, nxori kété:
Pérfundim

Miratohet raporti vjetor i Autoritetit Rregullator t¢ Komunikimeve Elektronike dhe Postare pér
vitin 2018.



5. Té ndryshme
Céshtjet vijuese

Kryetarja njoftoi deputetét se gjaté javés, do té organizohet njé vizité mbikéqyrése e
Komisionit né Autoritetin e Aviacionit Civil, né Agjenciné pér Shérbimet e Navigacionit Ajror
dhe ne aeroport, i ftoi deputetét té marrin pjesé né kété vizité mbikéqyrése.

Propozimi u pérkrah nga komisioni.

Mbledhja pérfundoi né orén 12:30.
E pérgatiti: Stafi mbéshtetés i komisionit. Kryetarja e komisionit,

Sala BERISHA SHALA



